REPUBLIKA E SHQIPERISE

KOMISIONERET PUBLIKE

Nr. 84/5 prot. Tirané, mé 23.2.2024

Lénda: Ankim i Komisionerit Publik kundér vendimit nr. 729, daté 10.1.2024,
té Komisionit t& Pavarur té Kualifikimit, pér subjektin e rivlerésimit,
znj. Zena Lila

Baza ligjore: Neni 179/b, pika 5 e Kushtetutés, neni C, pika 2, neni F, pika 2 e aneksit

té Kushtetutés, neni 63 i ligjit nr. 84/2016, “Pér rivlerésimin kalimtar té
gjyqtaréve dhe prokuroréve né Republikén e Shqipérisé”

Pér kompetencé: Kolegjit té Posacém té Apelimit prané Gjykatés Kushtetuese
Pér dijeni: Operacionit Ndérkombétar té Monitorimit (ONM)

Depozituar prané: Komisionit té Pavarur té Kualifikimit

Té nderuar zonja/zotérinj, gjyqtaré té Kolegjit té Posacém té Apelimit prané Gjykatés
Kushtetuese,

Né zbatim té nenit 55, pika 7 e ligjit nr. 84/2016, “Pér rivlerésimin kalimtar té
gjyqtaréve dhe prokuroréve né Republikén e Shqipéris€”, prané Institucionit t€ Komisioneréve
Publiké, né daté 12.2.2024, éshté njoftuar vendimi nr. 729, daté 10.1.2024, i Komisionit té
Pavarur té Kualifikimit, pér subjektin e rivlerésimit, znj. Zena Lila, me detyré prokurore né
Prokuroringé prané Gjykatés sé Shkallés sé Paré té Juridiksionit té Pérgjithshém, Elbasan.

Komisioneri Publik, né mbéshtetje té nenit C, pika 2, nenit F, pika 2 té aneksit té
Kushtetutés dhe nenit 63, pika 1 té ligjit nr. 84/2016, ka té drejté té ankimojé vendimin brenda
afatit 15-ditor, nga njoftimi.

Brenda afatit ligjor, Komisioneri Publik ushtron ankim ndaj vendimit nr. 729, daté
10.1.2024, té Komisionit t& Pavarur té Kualifikimit.

. Procesi i rivlerésimit dhe pérfundimet e Komisionit té Pavarur té Kualifikimit

1. Subjekti i rivlerésimit, znj. Zena Lila, ushtron detyrén e prokurores né Prokuroriné
prané Gjykatés sé Shkallés sé Paré té Juridiksionit té Pérgjithshém, Elbasan dhe, né bazé té
pikés 3, té nenit 179/b, té Kushtetutés sé Republikés sé Shqipérisé, i éshté nénshtruar procesit
té rivlerésimit ex officio.

2. Bazuar né nenin C, pika 1! e aneksit té Kushtetutés dhe ligjit nr. 84/2016, procesi i
rivlerésimit kalimtar pér subjektin e rivlerésimit, znj. Lila, ka pérfshiré kontrollin dhe
rivlerésimin e té tria kritereve, até té pasurisé, té figurés dhe té aftésive profesionale.

3. Pér kété géllim, Komisioni i Pavarur i Kualifikimit (né vijim referuar si Komisioni),
ka administruar raportet e vlerésimit té hartuar pér kété subjekt nga Inspektorati i Larté i
Deklarimit dhe Kontrollit té Pasurive dhe Konfliktit t€ Interesave (referuar né vijim si
ILDKPKI), Raportin e vlerésimit té hartuar nga Drejtoria e Sigurimit t& Informacionit té
Klasifikuar (referuar né vijim si DSIK) dhe Raportin e vilerésimit t& Késhillit té Larté té
Prokurorisé (referuar né vijim si KLP).

4. Nga raportet rezulton se:

4.1 ILDKPKI?, né “Aktin e pérfundimit té kontrollit té ploté té deklaratés sé pasurisé sé
subjektit Zena Lila”, ka konstatuar:

Q) Deklarimi nuk éshté i sakté né pérputhje me ligjin;

(i)  Ka mungesé dokumentacioni ligjor pér té justifikuar burimin financiar té pasurive;
(iii) Ka mosdeklarime té pasurive ndér vite;

(iv) Nuk ka kryer deklarim té rremé;

(V) Subjekti nuk gjendet né situatén e konfliktit té interesave.

4.2  Institucioni kompetent pér kontrollin e figurés, verifikimit té deklarimeve té subjektit
dhe té dhénave té tjera, me géllim pércaktimin nése subjekti ka kontakte té papérshtatshme
me krimin e organizuar, ish-DSIK, me ané té Raportit® mbi kontrollin e figurés pér subjektin
e rivlerésimit, znj. Zena Lila, ka referuar: “Pérshtatshmériné pér vazhdimin e detyrés nga
subjekti i rivlerésimit...”.

4.3  KLP, bazuar né nenit 43, pika 2 e ligjit nr. 84/2016, né pérfundim té rishikimit té
dokumenteve ligjore té pérpiluara nga subjekti gjaté periudhés objekt i rivlerésimit, ka
pércjellé prané Komisionit Raportin* pér vlerésimin e aftésisé profesionale té subjektit t&
rivlerésimit, znj. Zena Lila.

5. Pérfundimet e Komisioni, pér secilin kriter kontrolli, né ményré té pérmbledhur, jané
si vijon:

5.1  Lidhur me kriterin e pasurisé. Né analizé té pérgjithshme, pasuria e subjektit té
rivlerésimit gjaté periudhés sé rivlerésimit pérbéhet nga njé shtépi e ndodhur né ***, njé
automjet tip “Ford Fusion” dhe njé pasuri Bono Thesari, né vlerén 3.860.000 leké, e krijuar
me kursimet e punés sé pandérpreré prej vitit 1992, pér subjektin e rivlerésimit dhe
bashkéshortin e saj. Rezultati negativ financiar gjaté vitit 2005 pér shkak té pretendimit, por
mosprovimit té shumés 1.100.000 leké, si e pérfituar nga shitja e shtesave té shtépisé né
Gramsh, rezultati negativ né vitin 2007 dhe rezultati negativ gjaté viteve 2010 — 2016, qé
dukshém ka ardhur pér shkak té pasaktésive né deklarime e béra ndér vite té kursimeve cash,
né frymé té parimit té objektivitetit dhe proporcionalitetit, nuk pérbén shkak té géllimshém té

! Rivlerésimi pérfshin kontrollin e pasurisé, té figurés dhe té aftésive profesionale, sipas neneve D, DH dhe E té kétij Aneksi
dhe ligjit.

2 Me shkresén nr. ***/** prot., daté*.12.2019.

3 Me shkresén nr. ***/** prot, daté **.10.2017.

4Raporti i KLP-sé nr. *** prot., daté **.7.2023.

penalizimit me masén disiplinore té shkarkimit, sipas nenit 61, pika 3 e ligjit nr. 84/2016. Né
térési vlerésohet se subjekti ka arritur njé nivel té besueshém né kriterin e vlerésimit té pasurisé
sipas nenit 59, pika 1, shkronja “a” e ligjit nr. 84/2016°.

5.2 Lidhur me kriterin e figurés, trupi gjykues ka vlerésuar se subjekti i rivlerésimit, znj.
Zena Lila, ka arritur njé nivel té besueshém né kontrollin e figurés, sipas parashikimit té
shkronjés “b”, té nenit 59/1, té ligjit nr. 84/2016°.

5.3  Lidhur me kriterin e vlerésimit profesional, nga analiza né térési e kétij kriteri rezultoi
se subjekti ka arritur njé nivel té kénagshém, sipas nenit 59, pika 1, shkronja “c” e ligjit nr.
84/2016. Duke konsideruar faktin gé znj. Zena Lila ka njé karrieré té gjaté né sistem dhe ndaj
saj né Komision ka pasur vetém njé denoncim shkresor, né vlerésimin térésor pér Komisionin,
kjo pérbén tregues té njé pune té béré né pérgjithési me pérgjegjshméri, pa konfliktime apo
pakénaqési prej viktimave apo denoncuesve’.

6. Né pérfundim, Komisioni, bazuar né pikén 5, té nenit 55, té ligjit nr. 84/2016, pasi u
mblodh né dhomé késhillimi, né prani edhe té vézhguesit ndérkombétar, duke ¢cmuar se
subjekti: (i) ka arritur njé nivel t& besueshém né vlerésimin e pasurisé; (ii) ka arritur njé nivel
té besueshém né kontrollin e figurés; (iii) ka arritur njé nivel t& kénagshém kualifikues né
vlerésimin e aftésive profesionale, né bazé té nenit 58, pika 1, shkronja “a” dhe nenit 59, pika
1, shkronjat “a”, “b” dhe “c”, té ligjit nr. 84/2016, ka vendosur (ndér té tjera, si pjesé e
dispozitivit):

- Konfirmimin né detyré té subjektit t& rivlerésimit, znj. Zena Lila, prokurore né
Prokuroriné prané Gjykatés sé Shkallés sé Paré té Juridiksionit té Pérgjithshém, Elbasan.

Il. Shkaget e ankimit

7. Né kuptim té nenit 179/b té Kushtetutés, aneksit té Kushtetutés dhe ligjit nr. 84/2016, “Pér
rivlerésimin kalimtar t€ gjyqtaréve dhe prokuroréve né Republikén e Shqipérisé”, Komisioneri
Publik éshté njé nga tri institucionet e ngarkuara pér kryerjen e procesit té rivlerésimit kalimtar
(Vetting).

8. Bazuar né kéto parashikime kushtetuese dhe ligjore, Komisionerit Publik, si pérfagésues i
interesit publik né kryerjen e kétij procesi, i njihet e drejta e ankimit kundér vendimeve té
Komisionit dhe paraqitjen e tyre juridiksionit rivlerésues té Kolegjit t¢ Posagém té Apelimit
(né vijim referuar si Kolegji).

9. NEé krahasim me kompetencat kushtetuese dhe ligjore gé u njihen Komisionit dhe Kolegjit
nga neni C i aneksit té Kushtetutés dhe nenet 48-52 té ligjit nr. 84/2016, Komisioneri Publik
éshté i detyruar gé kompetencén e tij pér té ushtruar ankim ndaj vendimeve té Komisionit, ta
mbéshtesé vetém né aktet dhe provat e administruara gjaté kryerjes sé procesit té rivlerésimit
nga ana e Komisionit.

10. Né té tilla rrethana ligjore, me géllim garantimin e mbrojtjes sé interesit publik gjaté
procesit té rivlerésimit, Komisioneri Publik ka detyrimin gé té ushtrojé kontroll mbi vendimet
e dhéna nga Komisioni, duke vlerésuar nése vendimmarrja e tij &shté né pérputhje me kérkesat
kushtetuese e ligjore, bazohet né njé hetim administrativ té gjithanshém e shterues, vlerésim té

5 Referohuni vendimit té Komisionit, fage 20, prg. 25.6 dhe 25.7.
6 Referohuni vendimit té Komisionit, fage 20, prg. 30.
" Referohuni vendimit té Komisionit, fage 24, prg. 40.

drejté té provave, si dhe né pérputhje me jurisprudencén orientuese té Kolegjit té Posagém té
Apelimit.

11. Edhe né rastin konkret, Komisioneri Publik, mbéshtetur né kompetencén e tij kushtetuese
dhe ligjore, konstaton se nga shqyrtimi i vendimit nr. 729/2024, ¢mon se ai éshté i cenueshém
né té€résin€ e tij dhe pé&rmban shkage t&€ mjaftueshme ligjore pér t’u paraqitur pér shqyrtim,
népérmjet ankimit, juridiksionit kontrollues dhe rivlerésues té Kolegjit.

12. Pér sa mé sipér, Komisioneri Publik, bazuar né nenin C, pika 2, nenin F, pikat 3 dhe 7, té
aneksit té Kushtetutés, si dhe né nenin 4 dhe 66, té ligjit nr. 84/2016, ushtron té drejtén e ankimit
ndaj vendimit nr. 729/2024, t¢ Komisionit, né térésiné e tij.

I1.A Analiza e shkageve té ankimit

13. Lidhur me kontrollin e kriterit té pasurisé, referuar nenit D té aneksit té Kushtetutés dhe
neneve 30-33, té ligjit nr. 84/2016, Komisioneri Publik mban né konsideraté se, gjaté kryerjes
sé procedurave té rivlerésimit, objekti i hetimit dhe i vlerésimit té pasurisé ndaj subjekteve qé
i nénshtrohen kétij procesi, sipas nenit 179/b té Kushtetutés, materializohet né kontrollin e
saktésisé dhe mjaftueshmérisé sé deklarimeve t€ subjektit (“Vetting” dhe ato periodike), ku né
cdo rast subjekti i rivlerésimit duhet té deklarojé térésiné e pasurisé sé tij dhe té shpjegojé
bindshém ligjshmériné e burimit té krijimit té saj, si dhe ekzistencén e té ardhurave té ligjshme,
sipas pérkufizimit kushtetues.

14. Sa mé sipér, Komisioneri Publik, né analizé té akteve né dosje, lidhur me shpjegimin
bindshém té ligjshmérisé sé burimit té Krijimit té pasurive té subjektit, ndér té tjera, konstaton
se subjekti i rivlerésimit dhe personi i lidhur me té, né deklaratat periodike vjetore dhe até
“Vetting”, kané deklaruar pasuri t€ luajtshme dhe t€ paluajtshme, si mé poshté listuar:

15. Shtépi banimi e pérbéré nga dy dhoma, njé kuzhing, me sipérfage 99,9 m?2, *** * *xx
*** Tirané

15.1 Né D.-Vett., subjekti ka deklaruar: Shtépi banimi e pérbéré nga dy dhoma, njé kuzhing,
me sipérfage 99,9 m?, bleré me kontrate nr. *** rep., dhe nr. *** kol., ndodhur né rrugén «***
***2 pallati “***” sh.p.k., Kati i paré, Ap. *, *** * ***x *** Tirané. Vlera e deklaruar e pasurisé
éshté 61.480 euro. Burimet e krijimit: Kjo pasuri éshté krijuar nga (1) kursimet e té ardhurave
familjare dhe (2) shitja e njé shtépie qé kemi patur né Gramsh, pérfituar me statusin e
ushtarakut, paguar 79.712 leké dhe shitur ... né vlerén 500.000 leké. Po ashtu edhe (3) shitja
e njé magazine, tualete, pjesé toke pa dokumentacion, né vlerén totale 1.100.000 leké, si dhe
(4) té ardhura familjare nga kursimet, si dhe interesa bankare nga viti 19978,

15.2 Né DV-2008, subjekti ka deklaruar: “Prenotim apartamenti 2+1 né Tirané, me sipérfage
116 m,? nga shogéria me administrator *** ***_Shlyer 55.000 euro dhe detyrimi i mbetur éshté
deklaruar né vlerén 8.000 euro. Né bazé té deklarimit, rezulton gé total detyrimi pér shitblerjen
e apartamentit té keté gené 63.000 euro. Nga dokumentacioni gé éshté administruar nuk
rezultojné té deklaruara detyrime ose pagesa ndaj ndértuesit né DV-2009 dhe DV-2010.

8 Subjekti ka bashkélidhur deklaratés, ndér té tjera: (1) kontratén e shitjes té késaj pasurie té paluajtshme me nr. *** rep., nr.
*** kol., daté **.12.2011, me palé blerése *** *** dhe pal€ shitése shogéria “*** **” gh p k., né té cilén parashikohet se pala
shitése ka réné dakord gé té shesé kété proné palés blerése, kundrejt shumés totale prej 61.480 euro, pagesa e sé cilés éshté
béré jashté késaj zyre noteriale, si dhe (2) certifikaté pér vértetim pronésie, daté **.1.2012, pér kété pasuri.

15.3 Né DV-2011, subjekti ka deklaruar: Lidhur kontrata e shitjes pér apartamentin 2+1, me
sip. 99,9 m? ng ***, Tirang, né dt. **.12.2011, me nr. *** rep., nr. *** kol, pasuri e regjistruar
né ZRPP Tirang, me nr.***/***4*.* ng ** 1 2012. Subjekti ka deklaruar se, me pércaktimin
e sipérfages sé béré me hartimin e kontratés, éshté pércaktuar vlera totale e apartamentit
61.480 euro, shuma 55.000 euro, paguar né vitin 2008 dhe e deklaruar nga uné po né vitin
2008, ndérsa diferenca 6.480 euro, éshté paguar né 2011, pra me lidhjen e kontratés sé shitjes.

15.4 Né pérgjigje té pyetésorit nr.1., subjekti, ndér té tjera, mbi ményrén e shlyerjes sé vlerés
sé késaj pasurie, ka deklaruar se: [...] Pagesa pér kété apartament, shtépi banimi éshté béré
nga viti 2008 deri né vitin 2011. Burimi financiar pér kété blerje éshté nga té ardhurat nga
pagat, depozitat bankare, si dhe shitja e njé shtépie dhe objekteve té tjera té lidhura me té, né
gytetin Gramsh. Ményra e pagimit pér kété pasuri éshté béré me dy késte né vitin 2008; mé
daté **.5.2008-30.000 euro dhe me daté **.8.2008-25.000 euro, té marra nga depozitat
bankare qé kemi pasur. Pjesa e mbetur né vlerén 6.480 euro éshté likuiduar né vitin 2009]...]°.

15.5 (1) Lidhur me burimin e deklaruar, né D-Vetting, né vlerén 500.000 leké, nga shitja e njé
shtépie né Gramsh, Drejtoria Vendore e ASHK-sé Gramsh, ka pércjellé né Komision dosjen e
pasurisé, nga e cila rezulton se béhet fjalé pér pasuriné e llojit “Apartament”, me sipérfage
totale 247 m?, nga kjo sipérfage trualli 247 m? dhe sipérfage ndértese 92,71 m?, e ndodhur né
Zonén Kadastrale ***, Kjo pasuri ka gené proné e Entit Kombétar té Banesave dhe, né vitin
2002, kjo proné éshté pérfituar nga *** *** *** *** dhe Zena Lila, pér vlerén 79.712 leké.

15.5.1 Subjekti i rivlerésimit, bashkéshorti dhe shtetasja *** *** (motra e bashkéshortit),
rezulton se pasuring e llojit apartament, me sipérfage 247 m?, nga kjo truall 247 m? dhe
ndértesé 92.71 m?, ia kané shitur, me kontratén e shitblerjes nr. *** rep. / *** kol., daté
** 2.2005, shtetasit ***, *** = pér vlerén 500.000 leké.

15.5.2 Lidhur me kété pasuri, nga verifikimi i akteve né dosje, deklaratave periodike vjetore
ka rezultuar se né DV-2003, subjekti i rivlerésimit ka deklaruar si pasuri: Apartament 2+1, té
ndodhur né qytetin e Gramshit, me sipérfage ndértese 92,7 m? dhe totale 247 m2. Privatizimi i
banesave ushtarake nga EKB (pérfituar me status ushtaraku falas).

15.5.3 NEé vijim, referuar akteve né dosje, nuk duket gé subjekti té keté deklaruar shitjen e
késaj pasurie né deklaratat periodike vjetore, por vetém né deklarimin periodik té vitit 2004,
subjekti i rivlerésimit, ndér té tjera, ka deklaruar: Depozité bankare né Bankén e Kursimeve,
Gramsh, vlera 2.300.000 leké, daté 1.2.2005, shitur shtépia.

15.5.4 Subjekti i rivlerésimit, né pérgjigje té pyetésorit nr. 2, ka deklaruar se shtetasja *** ***,
nuk ka pérfituar asgjé nga shitja e késaj pasurie, si dhe ka pércjellé né Komision, deklaraté
noteriale nr.*** rep., nr. *** kol., daté **.8.2023, né té cilén znj. *** *** (***) ndér té tjera,
ka deklaruar se: [...] Deklaroj se nga shitja e banesés qé kemi pérfituar né *** —Gramsh nga
EKB, uné, *** *** nuk kam pérfituar asnjé té ardhur. Uné, pas martese, me pélgimin tim, nuk
kam kérkuar pjesé né banesé, pasi ia kam 1éné pér té banuar véllait tim, *** ***__Mbi kété
fakt nuk éshté hartuar ndonjé dokument, pasi kané gené marrédhénie ndérmjet véllait dhe
motrés. [...]

9 Né bazé té deklarimeve té subjektit né kété apartament kané filluar té jetojné fémijét e saj né momentin gé filluan studimet
e larta né Tirané (rreth néntorit 2013). Sa i pérket kontratave té utiliteteve, UKT ka pércjellé informacionin se pér kété pasuri
rezulton té keté njé kontraté aktive furnizimi me ujé, né emér té *** Lila, me faturime gé nga gershori i vitit 2012. Ndérsa
FSHU informon komisionin se *** *** ka njé kontraté furnizimi me energji elektrike, e cila éshté aktive nga korriku i vitit
20009.

15.6 (2) Lidhur me burimin e deklaruar né D-Vetting, shitja e njé magazine, tualete, pjesé toke
pa dokumentacion né vlerén totale 1.100.000 leké, ka rezultuar se subjekti i rivlerésimit e
deklaron kété burim pér heré té paré né Deklaratén “Vetting” dhe nga aktet nuk rezulton té keté
paragitur ndonjé dokumentacion justifikues mbi posedimin e késaj pasurie dhe té ardhurat e
pretenduara té pérfituara.

15.6.1 Komisioni i ka kérkuar subjektit té provojé vértetésiné e deklarimeve né D-Vetting, si
dhe té paragesé né ményré té sakté dhe té ploté pasurité né pronési, posedim ose pérdorim.
Subjekti i rivlerésimit, né pérgjigje té pyetésorit nr. 2, ndér té tjera, ka deklaruar se: [...] Shtépi
banimi Gramsh,...pérfituar me statusin e ushtarakut nga *** ***_ Pas pérfitimit té késaj
shtépie né té éshté investuar duke u ndértuar garazh, magaziné dhe tualet, ku kéto shtesa nuk
jané regjistruar né ZVRPP. N&é vitin 2005 éshté béré shitja e banesés sé bashku me garazhin,
magaziné dhe tualetet, ku shitja é&shté dokumentuar me kontratén nr.*** rep.,/** kol., daté
**2.2005[...].

15.7 Né pérfundim té hetimit administrativ, lidhur me burimet e krijimit té késaj pasurie,
Komisioni i ka kaluar subjektit barrén e provés, pasi ka arritur né konkluzionin se:

- Subjekti i rivlerésimit ka kryer pagesén pér kété pasuri né vitin 2008, né shumén 55.000 euro,
por ajo rezulton né pamundési financiare ndér vite pér krijimin e késaj shume, po ashtu edhe
pér pagesén e kryer né vitin 2011.

- Nga hetimi i llogarive bankare té subjektit t& rivlerésimit dhe personit té lidhur me té
(bashkéshortit) rezulton se bashkéshorti derdh né banké shuma parash cash, pér té cilat deri
né kété moment mbetet i paprovuar burimi i ligjshém i tyre.

- Subjekti rivlerésimit rezulton né pamundési financiare né shumén -2.330.231% leké, pér
krijimin e shumés 55.000, pérdorur pér kryerjen e pagesés né vitin 2008 dhe -274.633 leké, pér
kryerjen e pagesés né vitin 2011, né total — 2.604.864 leké, pér krijimin e pasurisé apartament
banimi, me sipérfage 99,9 m?, ndodhur né ***, Tirang, né vlerén 61.480 euro.

15.8 Subjekti i rivlerésimit, né prapésime, ka kundérshtuar analizén e kryer nga Komisioni
duke pretenduar, ndér té tjera, rishikimin e llogaritjeve té kryera nga ana e Komisionit mbi
likuiditetet gjendje né llogarité bankare té saj dhe té bashkéshortit, rishikim té shpenzimeve té
jetesés pér periudhén gé nga viti 1992 né pérputhje me standardin e vendosur nga Kolegji, si
dhe pérfshirjen né analizé té shumés 1.100.000 leké, si té ardhur nga shitja e pasurisé truall +
ndértesé (garazh) né vitin 2005, duke deklaruar, ndér té tjera, se kéto veprime ndérmjet ***
*** plerésit té pasurisé, dhe *** *** hashkéshortit, jané kryer né rrugé bankare.*

15.8.1 Sé bashku me prapésimet, subjekti i rivlerésimit ka paraqitur dhe deklaratén noteriale
nr. *** rep., nr. *** kol., daté **.1.2022, né té cilén shtetasi *** *** (trashégimtari ligjor i
shtetasit *** *** & cilit subjekti dhe personat e lidhur i kané shitur shtéping), ndér té tjera, ka
deklaruar se: [...] Né vitin 2005, babai im ka bleré nga familja e *** *** njé truall me sipérfage
247 m? dhe ndértesa prej 92,71 m?, qé dokumentohej me dokument pronésie. Krahas kétij
trualli dhe ndértese éshté bleré dhe njé sipérfage trualli prej 200 m?, si dhe pjesé godine si
garazh, magaziné e rrethuar me mur rrethues, si dhe materiale ndértimi gé gjendeshin né
objekt etj., por gé pér kéto té fundit *** *** nuk dispononte dokument pronésie dhe fakti i

10 Duket se Komisioni ka llogaritur kété diferencé duke analizuar periudhén 2004-2007, né ményré komulative, referuar f. 4,
té rezultateve té hetimit.
11 pér mé tepér referohuni prapésimeve dhe provave té paragitura nga subjekti.

blerjes nuk éshté pasqyruar né kontratén e shitjes té lidhur ndérmjet familjes sé *** *** dhe
babit tim...Trualli i regjistruar dhe i paregjistruar sé bashku me ndértesén dhe shtesat e béra,
i_jané shitur babait tim, ***, ***  ne vleré totale 1.600.000 leké... Nga vlera totale prej
1.600.000 leké, babai im, shumén prej 1.400.000 leké, e ka kaluar népérmjet bankés, ndérsa
shumén prej 200.000 leké e ka paguar cash. Kjo provohet dhe nga veprimet bankare [...].

15.9 Komisioni, pér sa mé sipér, ka vendosur né dukje mospérputhshmériné e deklarimeve té
subjektit né seancé dhe né prapésime té paragitura nga veté ajo, né lidhje me evidentimin e
shumés 1.600.000 leké, té pérfituara nga shitja e shtépisé né Gramsh, pasi subjekti i
rivlerésimit, né prapésimet e paragitura me shkrim, ka theksuar se veprimet ndérmjet
bashkéshortit té saj dhe blerésit, ***, ***_ jané kryer né rrugé bankare, ndérsa né seancé
pérfagésuesi i subjektit té rivlerésimit pretendoi se shuma 1.400.000 leké ka gené gjendje né
llogariné e shtetasit ***, ***_ ku é&shté térhequr cash dhe i éshté paguar cash shtetasit ***.
***_ sé bashku me 200.000 lekg, gé i kishte jashté sistemit bankar'2.

15.10 Nisur nga sa mé sipér, pér té provuar pretendimet e subjektit, Komisioni ka vendosur
té ricelé hetimin administrativ pér té siguruar informacionin e nevojshém nga *** Bank, né
lidhje me gjendjen e llogarisé sé shtetasit ***. ***. né momentin e shitblerjes sé pasurisé né
Gramsh.

15.11 Nga dokumentacioni i administruar pas riceljes sé hetimit administrativ, né lidhje me
gjendjen e llogarisé bankare té shtetasit ***, ***, rezultoi se né llogariné e tij né Bankén e
Kursimeve (tani ****) dega Gramsh, figuroi vetém njé depozité prej 4.200 euro, e cila éshté
térhequr nga llogaria né datén **.12.2004. Nuk u konstatua térhegje e shumés 1.400.000 leké
apo e njé vlere té pérafért nga ana e kétij shtetasi apo e familjaréve té tij, né datén **.2.2005,
né momentin e shitblerjes sé shtépisé né Gramsh.

15.12 Né pérfundim, Komisioni, duke konsideruar té gjitha provat dhe pretendimet e
subjektit, arriti né konkluzionin se nuk ka rrethana gé mund té dokumentojné ekzistencén e
shitjes sé 200 m? truall, sé bashku me sipérfage ndértimore té paregjistruara dhe pérfitimin e
vlerés 1.100.000 leké, né vitin 2005. Vetém deklarimi i depozités, me vleré 2.300.000 leké, né
DV - 2004, me burim shitjen e shtépisé, éshté i pamjaftueshém né kuptim té vlerés sé proveés
pér té argumentuar ekzistencén e kétyre sipérfageve dhe vlerén e pretenduar prej 1.100.000
lekésh pér shitjen e tyre.

15.13 Komisioneri Publik, pér sa mé sipér, lidhur me burimin e deklaruar: “shitja e njé
magazine, tualete, pjesé toke pa dokumentacion, né vlerén totale 1.100.000 leké”, ndan té
njéjtin géndrim si Komisioni dhe vleréson se pretendimet e subjektit nuk u provuan me
dokumentacion edhe pas riceljes sé hetimit administrativ.

15.13.1 Referuar jurisprudencés sé Kolegjit'*, Komisioneri Publik arsyeton se edhe deklarata
noteriale e shtetasit ***. *** e paraqitur nga subjekti i rivlerésimit, né pérgjigje té barrés sé
provés, merret me rezervé né kété proces, pasi éshté kryer gjaté procesit té rivlierésimit dhe pér
shkak té tij, cka té krijon bindjen se éshté konceptuar né favor té deklarimeve té subjektit té
rivlerésimit. Marrja me rezervé e késaj deklarate noteriale, forcohet sidomos kur pérmbajtja e

12 pretendimit pér ekzistencén e késaj gjendjeje lekésh né llogaring e shtetasit ***. ***  pérfagésuesi i subjektit té
rivlerésimit i bashkélidhi korrespondencén me punonjésin e *** Bank, sipas sé cilés, veté subjekti nuk mund té kérkonte
informacion pér shtetasin ***. *** ' duke qené se pérbénte “sekret bankar”. Nga ana tjetér, Komisioni kishte té drejté ta
siguronte kété informacion, i legjitimuar nga ligji nr. 84/2016.

13 Referohuni vendimit té Kolegjit (JR) nr. 29/2020, 34/2019, 11/2019 etj.

saj nuk mbéshtetet dhe nuk éshté né harmoni me provat e administruara né procesin e
rivlerésimit edhe pas rigeljes sé hetimit administrativ, né pérfundim té té cilit mbeti e paprovuar
si ekzistenca e pasurisé, ashtu dhe té ardhurat e pretenduara té pérfituara prej saj, né vlerén
1.100.000 leké.

15.13.2 N&é kéto kushte, né vlerésimin e Komisionerit Publik, burimi i deklaruar i té ardhurave
prej 1.100.000 leké, i deklaruar vetém né Deklaratén “Vetting”, si burim krijimi pér pasuriné
Shtépi banimi e pérbéré nga dy dhoma, njé kuzhing, me sipérfage 99,9 m?, *** * *xx ok
Tirané, mbeti né nivel deklarativ dhe i paprovuar me dokument shogérues, pér rrjedhojé kéto
té ardhura nuk kalojné testin e provueshmérisé e, pér pasojé, edhe testin e ligjshmérisé sé tyre.

16. Depozité Bankare né *** e Shqipérisé, Bono Thesari né vlerén 3.860.000 leké

16.1 Né D-Vett., subjekti ka deklaruar: Depozité Bankare né *** e Shqipérisé — Bono
Thesari né vlerén 3.860.000 leké&, me burim kursimet nga paga e saj si prokurore dhe ajo e
bashkéshortit si mjek.

16.2 Né DV-2010, subjekti, pér heré té paré, ka deklaruar: Depozité bankare né *** e
Shqipérisé, 1.000.000 leké. Pjesa takuese 50%%,

16.3  Komisioni, fillimisht, ka kryer analizén financiare té subjektit pér periudhén 1993-2003
dhe 2003-2016, duke marré né analizé té ardhurat, shpenzimet dhe investimet e subjektit té
rivlerésimit dhe personave té lidhur me té, pér periudhat deri né fund té viteve respektive. Nga
analiza pasqyruar né rezultatet e hetimit administrativ, ka rezultuar pamjaftueshméri e
burimeve té ligjshme né shumén — 4.368.990 leké'®, diferencé pér té cilén, bazuar né nenin 52
té ligjit nr. 84/2016, Komisioni i ka kaluar subjektit té rivlerésimit barrén e provés, pér té
provuar té kundértén e rezultateve té hetimit administrative,

16.4  Subjekti i rivlerésimit, né pérgjigje té rezultateve té hetimit, ndér té tjera, ka pretenduar
se ka pasur pasaktési né deklarimet periodike té viteve 2003-2004, mbi likuiditetet e disponuara
né llogarité bankare, té cilat kané ardhur si rezultat i pagartésisé lidhur me ményrén e
deklarimit, duke paraqgitur dhe disa akte té reja mbi depozitimet e kursimeve né banka.

16.5 Pér vitet né vijim (2005, 2007 dhe 2011), subjekti i rivlerésimit ka pretenduar se té
ardhurat nga pagat mbulojné kursimet dhe shpenzimet vjetore, duke pretenduar se shtesat né
depozitime bankare, me géllim investimin né Bono Thesari, kané pasur si burim kursimet e
méparshme té poseduara né cash. Né pretendimet e saj, subjekti, gjithashtu, ka kérkuar edhe

14 Nga verifikimi i transaksioneve bankare kané rezultuar: (i) né dt.**.6.2010, bashkéshorti i subjektit ka depozituar né cash,
né bankén *** shumén 1.000.000 leké, e cila do té investohej né blerje Bono Thesari, né *** nga z. *** *** Gjendja e
likuiditeteve né ***, né dt. **.12.2010, éshté né shumén 1.000.000 leké, né emér t& *** ***_(ji) Eshté celur Bono Thesari né
*** né dt. **.2.2011, né shumén 1.000.000 leké, né emér té *** *** dhe né datén **.6.2011, népérmjet bankés ***, éshté
kryer transaksioni, duke depozituar cash shumén 500.000 lekg, nga llogaria e *** *** e investuar pér blerje Bono Thesari né
***_(iii) Depozitim cash, né datén **.06.2012, nga z. *** *** né llogariné e pagés te *** Bank, né shumén 500.500 leké,
dhe transferuar pér t’u investuar né Bono Thesari né ***. (iv) Né datén **.1.2013, &shté depozituar né ***, llogari né emér té
**x xxx shuma 500.500 leké, dhe éshté transferuar pér t’u investuar né Bono Thesari te ***, né emér té *** ***_(v) Gjendja
e likuiditeteve té investuara né Bono thesari né ***, né dt. **.12.2013, éshté né shumén 3.500.000 leké.

15 Ngé kété diferencé, Komisioni ka pérfshiré dhe pamjaftueshériné e vitit 2005, gé vjen, ndér té tjera, si rezultat dhe i
mospérfshirjes sé shumés 1.100.000 leké, pretenduar si e ardhur e pérfituar nga shitja e pasurisé né Gramsh, trajtuar né pikén
1.

16 Komisioni ka, gjithashtu, edhe kryer analizén financiare né momentin e depozitimeve si mé sipér, nga e cila ka rezultuar
mungesé likuiditetesh pér krijimin e tyre, konkretisht pér depozitimin e likuiditeteve né vitin 2010, mungesé fondesh né
shumén -636.063 lekg, shtesat né vitin 2011, né shumén -1.027.326 leké, dhe shtesat e vitit 2013, né shumén - 402.431 leké.
Subjekti rivlerésimit ka rezultuar né pamundési financiare né shumén -2.065.820 leké, pér investimin né Bono Thesari, né
vlerén 3.860.000 leké, té& deklaruara né D-Vett. Bazuar né nenin 52 té ligjit nr. 84/2016, barrén e provés pér té provuar té
kundértén e rezultatit té hetimit.

pérfshirjen né mesin e burimeve té ligjshme té shumés 1.100.000 leké, si e ardhur nga shitja e
pasurisé né vitin 2005 (trajtuar mé sipér), pér krijimin e depozitave bankare.

16.6  Né pérfundim té vlerésimit té kriterit té pasurisé, Komisioni ka vlerésuar se: [...] nga
analiza e pérgjithshme financiare rezulton se, pér periudhén 2003 — 2016, subjekti i
rivlerésimit éshté me vleré negative prej -1.683.809 lekésh’. Trupi gjykues ¢mon se situata
faktike e gjendjes cash, gjaté viteve 2010 — 2016, dukshém nuk éshté deklaruar sakté nga
subjekti i rivlerésimit né deklarimet periodike vjetore, pérderisa nuk krijon vijueshméri logjike
dhe as harmoni me deklarimin e gjendjes cash né Deklaratén Vetting. Po ashtu, nuk rezultojné
pasuri té tjera té krijuara apo shpenzime té mundshme té kryera nga familja e subjektit té
rivlerésimit, té cilat mund té krijonin dyshime té arsyeshme se deklarimet e pasakta mund té
ishin té géllimshme. Rezultati negativ financiar mbi gjendjen e pamjaftueshmérisé financiare
té subjektit, té krijuar pér vitet 2010 — 2016, éshté i ulét né krahasim me vlerén 3.100.000 leké,
té krijuar nga akumulimi i gjendjes cash, ndaj né vlerésim té trupit gjykues, kjo gjendje mund
té mos reflektojé situatén faktike té subjektit. Leximi mé koherent dhe logjik i gjendjes cash, té
deklaruar pér vitet 2010 — 2016, éshté gé gjendja cash té jeté gjendje e krijuar gjaté vitit té
deklarimit deri né Deklaratén Vetting. Né analizé té pérgjithshme, pasuria e subjektit té
rivlerésimit pérgjaté periudhés sé rivlerésimit pérbéhet nga njé shtépi e ndodhur né ***, njé
automjet tip “Ford Fusion” dhe njé pasuri Bono Thesari, né vlerén 3.860.000 leké, e krijuar
me kursimet e punés sé pandérpreré prej vitit 1992, pér subjektin e rivlerésimit dhe
bashkéshortin e saj. Rezultati negativ financiar gjaté vitit 2005, pér shkak té pretendimit, por
mosprovimit t& shumés 1.100.000 leké, si e pérfituar nga shitja e shtesave té shtépisé né
Gramsh, rezultati negativ né vitin 2007 dhe rezultati negativ gjaté viteve 2010 — 2016, gé
dukshém ka ardhur pér shkak té pasaktésive né deklarime té béra ndér vite té kursimeve cash,
né frymé té parimit té objektivitetit dhe proporcionalitetit, nuk pérbén shkak té géllimshém té
penalizimit me masén disiplinore té shkarkimit sipas nenit 61, pika 3 e ligjit nr. 84/2016. Né
térési vlerésohet se subjekti ka arritur njé nivel té besueshém né kriterin e vlerésimit té pasurisé
sipas nenit 59, pika 1, shkronja “a” e ligjit nr. 84/2016 [...].

16.7 Komisioneri Publik, pér sa mé sipér, nuk ndan géndrim dhe vlerésim té njéjté me
Komisionin, pasi pérpos sa trajtuar mé sipér, né shkaget e ankimit mbi mospérfshirjen né mesin
e burimeve té ligjshme té shumés 1.100.000 leké, e pretenduar si e ardhur nga shitja e pasurisé
né vitin 2005 (cka do té rezultonte pamjaftueshméri financiare e kétij viti né té njéjtén shume)
né vlerésimin e Komisionerit Publik, pamjaftueshméria financiare pér subjektin e rivlerésimit
dhe personat e lidhur me té pér vitet e analizuara, do rezultonte e ndryshme nga
pamjaftueshméria e konstatuar nga Komisioni né funksion edhe té rivlerésimit té zérave: (i)
shpenzime jetese pér vitin 2007 dhe (ii) kursime né cash ndér vite.

16.7.1 Mé konkretisht, rezulton se Komisioni, né analizén financiare té vitit 2007, ka llogaritur
shpenzimet e jetesés jo né pérputhje me standardin e pérdorur né jurisprudencén e deritanishme
té Kolegjit, bazuar né korrespondencén me ILDKPKI-né'®. Nga rishikimi i kétij zéri né
analizén e vitit 2007, shpenzimet e jetesés do té rriteshin né vlerén 397.392 leké dhe, po me té
njéjtén vleré, do rritej dhe pamjaftueshméria financiare e konstatuar nga Komisioni®, duke
arritur njé vleré negative q€ nuk mund t’i nénshtrohet parimit t€ proporcionalitetit t&

17 Pérkatésisht: - 1.453.999 lekg, né vitet 2005 — 2007, pér krijimin e likuiditeteve bankare dhe gjendjes cash né vitin 2007;
né vlerén -11.503 lekg, né vitin 2011, pér pagimin e késtit té fundit té pasurisé shtépi banimi, me sip. 99.9 m?, por edhe té
shtimit té pasurisé Bono Thesari, si dhe né vlerén -218.307, né vitin 2012, pér shtimin e pasurisé Bono Thesari.

18 Referohuni vendimit té Kolegjit (JR) nr. 18/2022 prg. 27.1.

19 Diferenca né kété rast do té shkonte né shumén —2.081.201 leké.

parashikuar nga neni 52, pika 1 e ligjit nr. 84/201648, né pérputhje me standardet e vendosura
nga jurisprudenca e deritanishme e Kolegjit.

16.7.2 Pérvecg sa mé sipér, Komisioneri Publik konstaton se, edhe arsyetimi dhe trajtimi né
vendimin objekt ankimi, i kursimeve né cash té subjektit té rivlerésimit ndér vite, bie ndesh me
jurisprudencén orientuese dhe tashmé té konsoliduar té Kolegjit. Komisioneri Publik sjell né
vémendje praktikén e konsoliduar té Kolegjit?, e cila ka vlerésuar deklarimin e subjekteve té
rivlerésimit né deklarimet periodike té interesave, né kuptim té nenit 32, pika 5 e ligjit nr.
84/2016. Pavarésisht nga ndryshimet qé ka pésuar ligji nr. 9049/2003 dhe formulari i
deklarimit, né rubrikén pérkatése, fagja 3 e formularit, gé i pérket pasqyrimit té shtesave dhe
ndryshimeve té interesave privaté dhe pasurive té paluajtshme e té luajtshme, ligji, né ményré
konsistente, ka kérkuar gé subjektet deklaruese té shprehen pér: [...] ndryshimet (shtesa dhe
pakésime) nga “deklarimi i méparshém deri mé 31 dhjetor t€ vitit t€ deklarimit”, qé lidhen me
zyrtarin, bashkéshortin/en dhe fémijét madhoré [...]. Legjislacioni né fuqi ka gené i qarté, duke
parashikuar gé deklaratat pérbéjné dokumente zyrtare dhe mospérmbushja e kétij detyrimi sillte
pasoja pér subjektet deklaruese.

16.7.3 Nga verifikimi i deklaratave periodike vjetore, dorézuar prané ILDKPKI-sé, rezulton
se subjekti i rivlerésimit dhe personat e lidhur me té, nga viti 2007 e né vijim, kané deklaruar
né formularin ku kérkohet té deklarohen shtesa dhe pakésime té pasurive té luajtshme dhe té
paluajtshme, kursime té likuiditeteve cash, me termin: “Kesh né doré”, cka referuar dhe
jurisprudencés sé deritanishme té Kolegjit, pér géllime té kétij procesi, duhet té konsiderohen
si shtesa vjetore?!. Vetém né DV-2011, subjekti ka deklaruar: “Pakésuar gjendje cash e
deklaruar mé paré té deklaruara - 1.300.000 leké .

16.7.4 Té njéjtin deklarim ka kryer subjekti i rivlerésimit edhe né pérgjigje té pyetésorit nr. 2
té Komisionit, kur ka shpjeguar se: né deklaratat periodike vjetore té periudhave 2007-2010,
shumat e deklaruara si gjendje cash pérfagésojné vetém sasiné e lekéve cash té kursyera vetém
pér vitin pérkatés té deklarimit...pra pasqyrohen vetém shtesat pér até vit deklarimi. Né té
njéjtin pyetésor, subjekti ka deklaruar se, vetém né vitin 2011, ka pasur pakésim té kursimeve
né cash né vlerén 1.300.000 leké.

16.7.5 Pérvec sa mé sipér, subjekti i rivlerésimit dhe personat e lidhur me té, nuk rezulton té
kené deklaruar né asnjé nga deklaratat periodike vjetore, pérdorimin e kursimeve cash, si burim
pér krijimin e likuiditeteve né llogarité bankare.

16.7.6 Subjekti i rivlerésimit, vetém né pérgjigje té rezultateve té hetimit administrativ, ka
pretenduar se si burim pér krijimin e kétyre likuiditeteve (depozitimeve cash né llogarité
bankare, té cilat jané investuar né formén e bonove té thesarit, vendosur prané Bankés sé
Shqipérisé), kané shérbyer kursimet e viteve t€ méparshme, disponuar né cash, pretendim té
cilin duket se Komisioni e ka marré né konsideraté dhe reflektuar né analizén financiare té
kryer pér periudhén 2010 e né vijim, duke arritur né vlerat e pamjaftueshmérisé financiare, té
referuar né vendimin e arsyetuar?.

16.7.7 Bazuar né sa mé sipér, referuar jurisprudencés sé Kolegjit né vendimet orientuese mbi
ményrén e llogaritjes sé kursimeve cash dhe deklarimeve té subjektit gjaté hetimit

20 Vendimet e Kolegjit té Posagém té Apelimit nr. 11/2019 (JR); nr. 19/2019 (JR); nr. 20/2019 (JR) dhe nr. 27/2020 (JR).
2L (JR) nr. 11/2019, né prg. 27.12.18; (JR) nr. 19/2019, né prg. 84, 85; (JR) nr. 20/2019, né prg. 59; (JR) 7/2019, prg. 39;
(JR) nr. 27/2020, prg. 18.

22 Referohuni prg. 20.6 -20.15, té vendimit té Komisionit.

administrativ, Komisioneri Publik vleréson se arsyetimi i Komisionit mbi trajtimin e kursimeve
cash dhe mbulimin e shpenzimeve dhe kursimeve me burime té ligjshme, né kuptim té nenit
D, pika 3 e aneksit té Kushtetutés dhe pasaktésité né deklarimin e kursimeve cash nga ana e
subjektit (fokusuar né vitet 2010-2016), nuk pérputhet me gjendjen gé jané aktet né dosje?3.

16.7.8 NEé vlerésimin e Komisionerit Publik, analiza financiare e subjektit té rivlerésimit duhet
kryer duke llogaritur pér ¢do vit kursimet né cash si shtesa té kursimeve dhe pa pakésuar
kursimet e akumuluara né vitet e méparshme, né pérputhje me deklarimet né deklaratat
periodike vjetore. Pakésimi i kursimeve né cash duhet té reflektohet vetém né vitin 2011,
referuar deklarimit periodik té kétij viti dhe deklarimeve té subjektit né pérgjigje té pyetésorit
nr. 2 té Komisionit. Gjithashtu, referuar jurisprudencés sé deritanishme té Kolegjit?*, kursimet
né likuiditete cash, té deklaruara nga subjekti i rivlerésimit, nuk duhen konsideruar si kursim i
mbartur dhe i akumuluar, né vitet pasardhése, nése nga analiza financiare e vitit respektiv nuk
rezulton mbulim i kursimeve cash me burime té ligjshme.

16.7.9  Sirezultat i kryerjes sé analizés financiare bazuar né argumentet e mésipérme, pérveg
pamjaftueshmérisé financiare, konstatuar pér krijimin e likuiditeteve né vitin 2005, né shumén
—1.100.000 leké (likuiditete, té cilat duket se jané térhequr né vitin 2008 dhe kané shérbyer pér
pagesén e késtit té paré té apartamentit), do té rezultonte dhe pamjaftueshméri financiare pér
periudhén 2007-2016, né vlerén - 1.650.803 leké&?°.

16.7.10 Pérve¢c sa mé sipér, referuar analizés financiare pérfundimtare té paragitur nga
Komisioni?®, Komisioneri Publik véren se, né analizimin e burimeve té ligjshme té vitit 2004,
nga Komisioni, né zérin e té ardhurave, éshté pérfshiré nénzéri “Mundési pér kursim”, né
shumén 1.439.534 lek&?’, pasi Komisioni ka vlerésuar pretendimet e subjektit se né DV- 2003,
pavarésisht se duhej deklaruar gjendja e pasurive né datén 31.12.2003, nga ana e subjektit
éshté deklaruar gjendja e depozitave té kursimit/likuiditetit né até kohé né Bankén e Kursimeve
né datén 17.3.2004.

16.7.11 Komisioneri Publik mban né konsideraté géndrimin tashmé té konsoliduar té Kolegjit
se mosdeklarimet me korrektési né vite té subjektit té rivlerésimit e afektojné procesin e tij té
rivlerésimit né drejtim té pamundésisé sé verifikimit té vértetésisé sé deklarimeve né D-
Vetting, té cilat prezumoheshin pér shkak té ligjit se duhej t&¢ mbéshteteshin e provoheshin me
ané té deklarimeve né deklaratat periodike.

16.8 Duke pérfunduar, Komisioneri Publik vleréson se: (i) pamjaftueshméria e konstatuar
si mé sipér me burimet e deklaruara té pérdorura pér krijimin e pasurisé apartament banimi,
me sip. 99,9 m?; (ii) pamjaftueshméria e burimeve té ligjshme né krijimin e depozitave té
investuara né formén e bonove té thesarit dhe mbulimin e shpenzimeve té periudhés sé
analizuar, té dyja sé bashku jané té tilla gé e béjné deklarimin e subjektit té rivlerésimit, pér

23 Duket se Komisioni, né analizén pérfundimtare, pasqyruar né vendimin e arsyetuar, ka reflektuar pakésim té kursimeve
né cash té subjektit té rivlerésimit edhe pér vitet pér té cilat nga subjekti nuk ka deklaruar né deklaratat periodike vjetore
pakésim té kursimeve né likuiditete cash.

24 Referohuni vendimit (JR) nr. 18/2022 té Kolegjit, prg. 31.2.

% Diferencé qé pérbéhet prej: - 635.303 leké, pér vitin 2007, duke konsideruar shpenzime jetese sipas standardit té pérdorur
nga KPA, shtesé kursimesh cash, né shumén 500.000 leké, dhe shtesés sé likuiditeteve né llogarité bankare; -76.717 leké,
pér vitin 2008, duke konsideruar shtesé kursime né cash né vlerén 600.000 leké; - 386.108 leké, pér vitin 2010, si rezultat i
shtesés sé gjendjes cash té vitit 2010, né shumén e deklaruar +400.000 lekg; -112.503 leké, né vitin 2011, si rezultat i
pakésimit té kursimeve cash té vitit 2011, né shumén e deklaruar -1.300.000 leké; -220.308 leké, pér vitin 2012, si rezultat
i shtesés sé gjendjes cash té vitit 2012, né shumén e deklaruar + 700.000 leké; -219.864 leké, pér vitin 2016, si rezultat i
shtesés sé gjendjes cash té vitit 2014, né shumén e deklaruar + 700.000 leké.

26 Referohuni fages 18 té Vendimit té Komisionit.

27 Nga analiza financiare, kjo shumé duket se éshté diferenca (té ardhura — pasuri — shpenzime 4-3-5) e vitit 2003.

kriterin e kontrollit té pasurisé, té pasakté dhe té pamjaftueshém, né kuptim té nenit D té aneksit
té Kushtetutés dhe nenit 61, pika 3, té ligjit nr. 84/2016.

1. Kérkimi i ankimit

17. Nisur nga parashikimi i nenit 179/b, pika 5, té Kushtetutés dhe aneksit té Kushtetutés,
konsiderojmé se, ndryshe nga sa disponon Komisioni i Pavarur i Kualifikimit, referuar gjendjes
sé fakteve dhe provave né rastin konkret, Komisioneri Publik ndan gjykim té kundért, pasi
vleréson se subjekti i rivlerésimit nuk arrin nivel té besueshém pér konfirmimin e tij né detyré;

18. Duke ritheksuar se Komisioneri Publik ka detyrimin gé té ushtrojé kontroll mbi
vendimet e dhéna nga Komisioni, me géllim gé té garantojé mbrojtjen e interesit publik né
procesin e rivlerésimit, duke vlerésuar né qofté se vendimmarrja e Komisionit pér konfirmimin
ose shkarkimin e subjektit, ose ndérprerjen e procesit té rivlerésimit éshté marré né pérputhje
me ligjin, né pérfundim t& njé hetimi té ploté, mbéshtetur né faktet dhe provat e administruara
pér kété géllim;

19. Nisur nga fakti se Komisioneri Publik éshté i detyruar qé kompetencén e tij pér té
ushtruar ankim ndaj vendimeve té Komisionit, ta mbéshtesé vetém né aktet dhe provat e
administruara gjaté kryerjes sé procesit té rivlerésimit nga ana e Komisionit;

20. Bazuar né nenin C, D, E dhe F té aneksit té Kushtetutés, Kreun VI, nenin 4, pika 2, dhe
nenin 61, pika 3 té ligjit nr. 84/2016;

21. Komisioneri Publik kérkon gé shkaget e kétij ankimi t& merren né shqyrtim nga ana e
Kolegjit t¢ Posacém té Apelimit dhe, né zbatim té nenit 66, pika 1, germa “b”, té ligjit nr.
84/2016, né pérfundim té shqyrtimit té ¢céshtjes né seancé publike, té vendosé:

- Ndryshimin e vendimit nr. 729, daté 10.1.2024, té Komisionit té Pavarur té Kualifikimit, dhe
shkarkimin nga detyra té subjektit té rivlerésimit, znj. Zena Lila.

KOMISIONERI PUBLIK
Irena NINO

